
Alberte Suras, poeta 
bergantiñán e cascarillei-
ro, segundo as súas pro-
pias palabras, vén de ver 
publicado o seu poema-
rio Olladas dun intre de 
amor pola editorial Toxo-
soutos. Sen aínda entrar 
no contido dos versos, xa 
nos chama a atención po-
la súa edición curiosa e 
feituquiña alimentada po-
las ilustracións de Felipe 
Senén e o prólogo de Ma-
nuel María que se nos an-
tollan complementarios e 
atinados para un volume 
destas características. 

Entrando xa en mate-
ria, dicirmos que este é un 
poemario de amor. 
Asolágao todo sen 
afogar. O sentimen-
to exposto en mil 
formas e todas elas 
indo cara ao mes-
mo destino é a pul-
sión e a paixón re-
flectidas en versos 
sonoros, rítmicos, 
ondulantes e sinuo-
sos da mellor poe-
sía de amatoria. 

Podemos buscar 
moitas influencias 
na poesía de Alber-
te Suras, mesmo se 
nos antolla fácil ver 
algo de Neruda, ou-
tro pouco de Ma-
nuel María, Bernar-
dino Graña ou in-
cluso Cunqueiro, 
autores que fixeron 
dos versos de amor 
insignia da súa 

poética; mais con recoñe-
cer esta posibilidade non 
podemos deixar de subli-
ñar a personalidade poé-
tica tan presente, tan evi-
dente do poeta. O lector 
vaise deixar levar polas 
metáforas, imaxes e de-

mais milagres literarios do 
autor. Non se pode ter a 
poesía de Suras como re-
petición ou mimetismo 
do xa feito. A súa poesía 
namora e fainos incondi-
cionais dos que gustamos 
da boa literatura e a boa 

poesía. 
O poemario 

está estrutura-
do en sete par-
tes (número 
máxico), todas 
elas encabeza-
das cunha ilus-
tración de Feli-
pe Senén ex-
cepto as dúas 
seccións onde 
aparecen as 
odas. En cada 
unha das sec-
ción se nos van 
presentar dife-
rentes claves 
deses diferen-
tes camiños 
que van dar 
i n e s c u s a b l e -
mente cara ao 
s e n t i m e n t o  
amoroso. 

Sen parar 

moito e resumindo os tó-
picos literarios que pre-
senta o poeta, dicir que ao 
longo destas seccións o 
que predomina é a luz co-
mo símbolo de esperan-
za, de alegría de vivencia 
dun sentimento que está 
por riba de todo e que se 
debe de gozar fóra de des-
varíos que non levan a 
ningunha parte. É pois, un-
ha poesía vital. A expe-
riencia amorosa non ten 
sombras se, como é o ca-
so, se presenta sinceira. A 
luz necesaria para levar a 
vida, a necesidade do 
amor perenne que nos le-
va por vereas comúns ca-
ra a un futuro aínda me-
llor. Esta é unha interpre-
tación posible da súa poe-
sía. 

Por outra banda, pre-
séntasenos a humidade 
como referente sensual e 
sexual, como simboloxía 
da manifestación erótico-
amatoria e, por qué non, 
mística da relación entre 
o home e a muller que po-
de levar a un estadío moi-
to máis elevado do que 
nos ofrece a cotianidade. 
A éxtase afectiva, o con-
vencemento amatorio es-
tá presente nunhas Olla-
das dun intre de amor que 
son a forma de amarrar a 
felicidade para non deixa-
la fuxir xamais nunca. 
SURAS, Alberte, Olladas 
dun intre de amor, Ed. 
Toxosoutos, Noia, 2009, 
PVP. 8 €

O presente volume, Erofanía, reúne os tres 
primeiros poemarios de Yolanda Castaño 
(Santiago de Compostela, 1977); isto é, Elevar 
as pálpebras (1995), Delicia (1998) e Vivimos 
no ciclo das erofanías (1998). Como se pode 
deducir dos anos da publicación de todos 
eles, estamos ante unha poeta da Xeración 
dos 90 Sen entrarmos a calibrar a exactitude 
desta afirmación e da taxonomía que implica 
(que características lle son proprias, quen a 
integran), non cabe dúbida que a nosa autora 
é unha das máis recoñecidas escritoras desa 
fornada poética. E non me estou a referir só á 
súa actividade mediática ou aos espectáculos 
en que intervén tratando de ampliar o mero 
recitativo de poemas. Antes, ben falo da novi-
dade que supuxo unha poesía de erotismo in-
mediato, de directa exposición erótica nun pa-
norama que propendía á non exhibición da 
pel máis íntima. 

Convén lembrar tamén que Elevar as pálpe-
bras (precedido dunhas exaltadas palabras 
de Miguel Anxo Fernán Vello) alberga un liris-
mo realista, sobretodo na segunda parte onde 
predomina o desalento (“as angurias serán ar-
te”) e unha prosa poética interpón a dolorosa 
ironía: “Ignoran que a súa estrela non é máis 
ca unha ampola de cristal na que se fixo o ba-
leiro, cun fío de tungsteno, platino ou carbono 
que, ao paso da corrente eléctrica, se pon in-
candescente producindo luz”. 

En Delicia  (cun limiar de Teresa Seara) 
transparece o erotismo. En todos os poemas 
encontramos mencións ao sexo, ao encontro 
de Eros coa carne: “Todo enchido de aceites 
todo mesto/tantos talóns tantas chaves tantos 
eres delicioso/porque cuncas quentes” e, de 
pronto, no final, aparece o diálogo contradito-
rio: “Dóeche?/Si./Paro?/Non”. 

En Vivimos no ciclo das erofanías (cun pró-
logo de 
Olga No-
vo), a no-
sa autora 
adéntrase 
máis nese 
turbo e 
turb ador  
m u n d o  
e r ó t i c o . 
Dous cor-
pos que 
dia logan  
con dúas 
a l m a s  
b u s c á n -
d o s e ,  
am á nd o -
se, bor-
d e a n d o  
abismos . 
Hai unha 
voda cris-
talina e 
un escuro 
espo nso-
rio e, 
igualmen-
te, atopa-
mos o 

narciso, a flor do desexo que, en primeira ins-
tancia, se dirixe a si mesmo. Por iso percibi-
mos o paradoxo duns versos que espindo a 
autora acaban ocultándoa, onde parece máis 
núa na realidade está máis vestida, investida 
de palabras, ataviada co verbo que se fai cons-
tantemente carne. Nesta lírica da nudez non 
imos consumirnos nas chamas da paixón. Moi 
ao contrario, moitas veces o sorriso sarcástico 
aparece nas modulacións contraditorias: dicir 
o xusto e, asemade, o seu contrario, colocar no 
rostro máscaras translúcidas, falar do “outro” 
coa avidez de coñecelo para descoñecelo. Así 
de misterioso é o barro mortal de que esta-
mos feitos. 
CASTAÑO, Yolanda, Erofanía, Ed. Espiral Maior, 
A Coruña, 2009, PVP. 16 €

Podemos atopar na co-
lección “Crónica” de Ir In-
do Edicións un novo libro 
de Xosé Neira Vilas, quen 
nos ten ofrecido coas súas 
investigacións o mellor so-
bre as crónicas galegas da 
América e da memoria da 
Emigración. En Encontros 
con Laxeiro, “que vén ro-
lando aos poucos, dende 
máis de quince anos”, o 
autor consegue achegar o 
home, o seu “veciño das te-
rras do Deza”: un percorri-
do que comeza cun es-
quema biográfico e que 
segue unha valoración 
múltiple e mais unha es-
colma con breves opi-
nións arredor do 
home-personaxe 
feitas por outros 
pintores -como 
Seoane ou Rei-
mundo Patiño-, 
escritores -Cami-
lo J. Cela ou Ra-
miro Fonte-, críti-
cos de arte ou 
xornalistas. A 
c o n t i nu a c i ó n  
xorde unha en-
trevista, que re-
produce unha 
“conversa a dis-
tancia” entre o 
autor e o seu ve-
ciño, quen obriga 
ao pintor-narra-
dor a evocar a 
súa infancia en 
Cobos, a súa es-
tancia na Habana 
e os múltiples tra-

ballos que o conduciron 
ao Plantel Concepción 
Arenal para aprender a 
debuxar; igualmente, o re-
greso e as aventuras, na li-
ña da picaresca, 
b a r b e i r o -
p i n t o r  
polas 

feiras adiante até que fixo 
parada nunha barbería de 
Lalín onde pintou os retra-
tos de “todos os vagos que 
había”: carta de presenta-
ción na Academia de San 

Fernando en Madrid. 
Entrevista inteli-

xente que 
deixa falar ao 
personaxe pe-
rante a súa 
propia vida, os 
parladoiros en 
Madrid, a es-
tancia en Bos 
Aires, a rela-
ción coa súa 
“única muller 
oficial”, Luísa, 
nai da súa filla, 
a 
c o m p e n e t r a -
ción con Lala. O 
home que, se 
non fora pintor, 
sería algo así 
“como o Na-
ranxo, ese tolo fi-
lósofo de Lalín, 
libre e forte até 
morrer”. Nun se-
guinte apartado 
consegue Neira 

Vilas (de)mostrar 
a enorme capacida-

de de Laxeiro como narra-
dor de historias e mesmo 

autor teatral, do fabulador 
que adoitaba falar en che-
co. Seguen tres testemuñas 
de persoas que o trataron 
como se fosen da familia. 
Chegamos ao cerne do li-
bro, os “Encontros” que 
Anisia Miranda e Neria Vi-
las tiveron ao longo da súa 
vida con Laxeiro. Desde 
estas evocacións, o autor 
logra transmitir anacos da 
súas propias biografías, 
mais dános entrada aos 
mundos do exilio e da 
emigración, nesa convi-
vencia na que Galiza era o 
fondo dun cadro. Máis que 
unha travesía desde a Re-
pública perdida até o 
trunfo da Revolución cu-
bana e os regresos, no fes-
texar de aniversarios que 
lles van dando anos ou 
neses encontros motiva-
dos pola fortuna ou por 
estaren próximos na ética 
e na estética. Seguen unha 
serie de testemuños, una 
homenaxe pictórica de di-
ferentes artistas, unha ho-
menaxe musical, con 
composicións de Xesús 
Méndez Torrado e de Car-
los López García, e sete 
cartas de Laxeiro ao autor. 
Un libro de Neira Vilas e 
Anisia Miranda con Laxei-
ro: do Laxeiro home, para 
o Laxeiro pintor. Impres-
cindíbel. 
NEIRA VILAS, Xosé, 
Encontros con Laxeiro, Ed. 
Ir Indo, Vigo, 2009, 
PVP. 16 €

